
	గీ.	
భక్తి దైవారఁ గుక్కుదేశ్వరుని నుతులు

వీను లలరార వినువాడు వినుచునుండు

గరుడ గంధర్వ యక్ష కింనర నిలింప

సిద్ధ విద్యాధరోరగశ్రేణి నుతులు.



	 80





	సీ.	
విశ్రుతాష్టాదశపీఠంబులను బురు

        హూతి కావాసమై ఖ్యాతిఁ గాంచెఁ

బంచమాధవులలోపలఁ గుంతి మాధవు

        సదనమై మిగులఁ బ్రశంస కెక్కెఁ

ద్రిగయల లోనఁ బాదగయకు భవనమై

        ధాత్రిఁ బవిత్రాత్పవిత్రమయ్యెఁ

గుతల స్వయం వ్యక్త కుక్కుటేశ్వరరాజ

        రాజేశ్వరీస్థితిఁ దేజరిల్లె



	 





		
వ్యాసమునివర వినుత ప్రభావ భరిత

భాస్వదేలానదీ పరిప్రాప్తి నలరె

నట్టి శ్రీపీఠపుర మహిమాతిశయము

వశమె వర్ణింప శేషవాక్పతులకైన.

	చ.	
మలయ తుషార శైలముల మానుగఁ జుట్టిన వౌటఁ గారణం

బుల గుణము ల్వహించె నన భూరి సుగంధన మాధు సంపదల్

గలిగి మహోన్నత స్థితులఁ గాంచి సముద్ర గభీర వేదితా

కలన బలంబు లుప్పతిలగా నగరిం గరిరాజరాజులున్.

	చ.	
చెలు వలరారు నట్టి బహుచిత్రగతుల్ గురువర్ణ కంకణం

బులు సుడులున్ గనుంగొని సుబుద్ధులు సింధుభవంబులే యటం

చు లలిఁ దలంచఁగా జటలు శుభ్రమరీచులు మానవైఖరుల్

దెలుప హరిత్వ లక్షణము ధీరతురంగము లొప్పు లప్పురిన్.

	చ.	
పురిఁ గల భూసురుల్ సవనముల్ బహుభంగుల సేయఁ బుట్టి ని

ర్భర తర హోమధూమము నభశ్చర పుష్కరయానభా ఙ్నభ

